
ՀԻՄՆԱՎՈՐՈՒՄ
«ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2014 թվականի հունիսի 19-ի N 627-Ա որոշմամբ՝ Հայաստանի Հանրապետության սեփականություն հանդիսացող «ՊԱԶ 4234» մակնիշի ավտոբուսը (թողարկման տարեթիվը` 2006, պետհամարանիշը՝ 028 ՏՏ 03, նույնականացման համարը՝ X1M42340060000654, թափքի համարը՝ 0000654) անհատույց օգտագործման իրավունքով ամրացվել է «Հայաստանի Հանրապետության արդարադատության նախարարության իրավաբանական ինստիտուտ» պետական ոչ առևտրային կազմակերպությանը: Իսկ Հայաստանի Հանրապետության կառավարության 2016 թվականի նոյեմբերի 24-ի N 1253-Ն որոշմամբ «Հայաստանի Հանրապետության արդարադատության նախարարության իրավաբանական ինստիտուտ» պետական ոչ առևտրային կազմակերպությունը վերանվանվել է «Իրավական կրթության և վերականգնողական ծրագրերի իրականացման կենտրոն» պետական ոչ առևտրային կազմակերպություն (այսուհետ՝ Կազմակերպություն):
	Վերոնշյալ ավտոբուսը՝ Հայաստանի Հանրապետության փոխվարչապետի 2020 թվականի օգոստոսի 06-ի N 477-Լ որոշմամբ հաստատված հավելվածի 13-րդ և Հայաստանի Հանրապետության արդարադատության նախարարի 2023 թվականի նոյեմբերի 13-ի N 667-Լ հրամանով հաստատված N 1 և N 2 հավելվածների 15-րդ կետին համաձայն՝ Կազմակերպության կողմից իրականացվող Հայաստանի Հանրապետության արդարադատության նախարարության հատուկ ծառայողների հատուկ ուսուցման և վերապատրաստման ծրագրի շրջանակներում սպասարկում է Կազմակերպության ունկնդիրներին քրեակատարողական և հարկադիր կատարումն ապահովող ծառայողներին և աշխատակիցներին՝ ապահովելով ամենօրյա ուղևորափոխադրումը Երևան քաղաքից դեպի ՀՀ Արագածոտնի մարզի, Կարբի համայնքի 1-ին փողոցի 4-րդ նրբանցքի N 56 շենք (Կազմակերպության ուսումնական կենտրոն) և վերադարձը դեպի Երևան քաղաք: 
	Սակայն, այդ ավտոբուսի տեխնիկական սպասարկումը Կազմակերպության համար ծախսատար և դժվար իրականացվող խնդիր է, քանի որ այն ֆիզիկապես մաշված է, և «ՊԱԶ 4234» մակնիշի ավտոբուսի պահսետամասրը Հայաստանի Հանրապետությունում դժվար է ձեռքբերել՝ այդ մակնիշի ավտոբուսների սակավության պատճառով պահեստամասերը ներմուծվում են միայն հատուկ պատվերով, այն էլ մեծ դժվարությամբ: 
Միևնույն ժամանակ, Կազմակերպության նախաձեռնությամբ Էլիտ Ալիանս ՍՊԸ-ի կողմից իրականացվել է վերոնշյալ ավտոբուսի տեխնիկական վիճակի զննություն, արդյունքում տրամադրվել է թերությունների ակտ (կից ներկայացվում է պատճենը)․ ընդհանուր արժեքը կազմում է 1234000 ՀՀ դրամ, որտեղ ներառված չեն ավտոբուսի վեց անվադողերի փոխարինման նոր անվադողեր և շարժիչի վերանորոգման ընթացքում բացահայտվող տեխնիկական անսարքությունների և պահեստամասերի վերանորոգման ներառյալ փոխարինման արժեքները:
	Ելնելով վերոգրյալից և հաշվի առնելով այն փաստը, որ այդ ավտոբուսի ընթացիք տարեկան շահագործումը ընթացիկ պահպանում, վառելիք, վերանորոգման աշխատանքներ և վարորդի աշխատավարձ ու դրան հավասարեցված այլ վճարներ Կազմակերպության համար, թե՛ տեխնիկապես, թե՛ ֆինանսապես (միջին հաշվարկով՝ 5346700 ՀՀ դրամ խնդրահարույց է: Ուստի, նպատակահարմար է Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշմամբ սահմանված կարգով, այդ ավտոբուսի օգտագործումը տրանսպորտային ծախսերի փոխհատուցման մեխանիզմերով փոխարինել օրինակ՝ ուղևորափոխադրման ծառայություն և այլն և ավտոբուսը վերադարձնել սեփականատիրոջը՝ Հայաստանի Հանրապետությանը:
2. Առաջարկվող կարգավորման բնույթը
Նախագծի ընդունումը պայմանավորված է Հայաստանի Հանրապետության կառավարության 2014 թվականի հունիսի 19-ի N 627-Ա որոշմամբ՝ Հայաստանի Հանրապետության սեփականություն հանդիսացող «ՊԱԶ 4234» մակնիշի ավտոբուսը (թողարկման տարեթիվը` 2006, պետհամարանիշը՝ 028 ՏՏ 03, նույնականացման համարը՝ X1M42340060000654, թափքի համարը՝ 0000654) անհատույց օգտագործման իրավունքով Կազմակերպությանն ամրացած գույքը սեփականատիրոջը՝ Հայաստանի Հանրապետությանը վերադարձնելու անհրաժեշտությամբ:
3. Ակնկալվող արդյունքը
Սույն որոշման նախագծի ընդունման արդյունքում Հայաստանի Հանրապետության սեփականություն հանդիսացող «ՊԱԶ 4234» մակնիշի ավտոբուսը (թողարկման տարեթիվը` 2006, պետհամարանիշը՝ 028 ՏՏ 03, նույնականացման համարը՝ X1M42340060000654, թափքի համարը՝ 0000654) անհատույց օգտագործման իրավունքով ամրացված և ներկայումս Կազմակերպության կողմից չօգտագործվող այդ ավտոբուսը կվերադարձվի սեփականատիրոջը՝ գույքի հետագա տնօրինումն իրականացնելու նպատակով։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:
5.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունnւմը Հայաստանի Հանրապետության 2024 թվականի պետական բյուջեի եկամուտների և ծախսերի փոփոխություն չի առաջացնի:
6.Նախագծի ընդունման առնչությամբ ընդունվելիք այլ իրավական ակտերի  նախագծերը կամ դրանց ընդունման անհրաժեշտության բացակայության մասին
ՀՀ կառավարության սույն որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
	 7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագծի ընդունումը կապված չէ ռազմավարական փաստաթղթերի հետ:
